ԱՄՓՈՓԱԹԵՐԹ

«Եռաբլուր» զինվորական պանթեոնում հուղարկավորված անձանց ընտանիքների միջոցներով տեղադրված շիրմաքարերի դիմաց հատուցում տրամադրելու, ինչպես նաև Հայաստանի Հանրապետության կառավարության 09.08.2018թ. N916-Ն որոշման լրացում կատարելու մասին» ՀՀ կառավարության որոշման նախագծի առնչությամբ շահագրգիռ մարմինների կողմից արվածառաջարկությունների վերաբերյալ

	1. Աշխատանքի և սոցիալական հարցերի նախարարություն
	07.03.2023թ.

	
	N ՆՄ//5310-2023

	1. Հիմնավորման մեջ «սույն թվականի սեպտեմբերի 13-ի» բառերը անհրաժեշտ է փոխել «2022 թվականի սեպտեմբերի 13-ի»:
	Ընդունվել է
Կատարվել է համապատասխան փոփոխություն

	2. Հիմնավորման 2-րդ կետի վերջին պարբերությունը անհրաժեշտ է խմբագրել, հաշվի առնելով, որ 2023 թվականին տվյալ միջոցառման ֆինանսավորման մեխանիզմները փոխվել են:
	Ընդունվել է 
Պարբերությունը խմբագրվել է

	2. Ֆինանսների նախարարություն

	14.03.2023թ.

	
	N 01/34-2/4441-2023

	1. Ըստ ՀՀ կառավարության 29.12.2022թ. N 2111-Ն որոշման 22-րդ կետի՝ ՀՀ կառավարության 09.08.2018թ. N 916-Ն որոշման պահանջներից բխող հատկացումները ֆինանսավորվում են ՀՀ կառավարության 2023 թվականի պետական բյուջեի պահուստային ֆոնդից, իսկ որոշմամբ սահմանված միջոցառումների կատարող պետական մարմին է համարվում ՀՀ աշխատանքի և սոցիալական հարցերի նախարարությունը (ի դեմս՝ միասնական սոցիալական ծառայության), ուստի Նախագծի վերաբերյալ կարևորում ենք նաև վերջինիս կարծիքը:
	Ընդունվել է 
ՀՀ աշխատանքի և սոցիալական հարցերի նախարարության առաջարկությունները հաշվի են առնվել 

	2. Նախագծից բխող պարտավորությունների չափի վերաբերյալ նախնական գնահատական ունենալու և համապատասխան դիրքորոշում հայտնելու նպատակով խնդրում ենք ներկայացնել տեղեկատվություն՝ հատուցման ենթակա շահառուների քանակի և հատուցման նպատակով նախատեսվող գումարների չափի վերաբերյալ, ինչպես նաև տեղեկացնել, թե ՀՀ պաշտպանության նախարության և 18.11.2021թ. «ԼԻԲՐԱ-Ս» ՍՊԸ-ի միջև կնքված պայմանագրի շրջանակներում մինչև օրս քանի շիրմաքար է կառուցվել, տեղադրվել և քանիսը դեռ պետք է տեղադրվի:
	Ընդունվել է 
Անհրաժեշտ տեղեկատվությունը ներառվել է հիմնավորման մեջ

	3. Արդարադատության նախարարություն

	29.03.2023թ.

	
	N 01/27.2/15809-2023

	««Եռաբլուր» զինվորական պանթեոնում հուղարկավորված անձանց հարազատների միջոցներով տեղադրված շիրմաքարերի դիմաց փոխհատուցում տրամադրելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում հղում է կատարված«Զինվորական ծառայության և զինծառայողի կարգավիճակի մասին» օրենքի 69-րդ հոդվածի 1-ին մասին, որի համաձայն՝ զինվորական ծառայության ժամանակ զոհված (մահացած) զինծառայողների հուղարկավորության, գերեզմանների բարեկարգման, տապանաքարերի պատրաստման և տեղադրման հետ կապված ծախսերը հատուցվում են պետական բյուջեի հաշվին` Հայաստանի Հանրապետության կառավարության սահմանած կարգով և չափերով, մինչդեռ Նախագծով նախատեսվում է սահմանել ոչ թե պետական բյուջեի հաշվինհատուցման ենթակա ծախսերի չափերը և դրա կարգը, այլ «Եռաբլուր» զինվորական պանթեոնում հուղարկավորված անձանց հարազատների միջոցներով արդեն իսկ տեղադրված շիրմաքարերի դիմաց փոխհատուցման տրամադրումը: Այս համատեքստում, գտնում ենք, որ առկա է անհամապատասխանություն վերոնշյալ լիազորող նորմի և Նախագծով նախատեսվող կարգավորումների միջև: Ուստի, Նախագծի նախաբանը վերանայման կարիք ունի՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 1-ին մասի կարգավորումը, որի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	Չի ընդունվել 
Նախագծով նախատեսվում է տապանաքարերի պատրաստման և տեղադրման հետ կապված ծախսերը հատուցել պետական բյուջեի հաշվին` հիմնավորման մեջ նշված պատճառներով,  չկիրառելով Հայաստանի Հանրապետության կառավարության 2018 թվականի օգոստոսի 9-ի N916-Ն որոշման 2-րդ հավելվածով սահմանված կարգի 9-րդ կետով նախատեսված բացառությունը: Այս համատեքստում գտնում ենք, որ լիազորող նորիմը  կիրառելի է:

	Նախագծին կից ներկայացված հիմնավորման համաձայն՝ Նախագծի ընդունումը պայմանավորված է 44-օրյա պատերազմից հետո մարտական գործողությունների և 2022 թվականի սեպտեմբերի 13-ի պատերազմական գործողությունների արդյունքում զոհված (մահացած) ու «Եռաբլուր» զինվորական պանթեոնում հուղարկավորված զինծառայողների հարազատների միջոցներով և նախընտրած ձևով կառուցված ու տեղադրված շիրմաքարերի դիմաց փոխհատուցման տրամադրման անհրաժեշտությամբ:
Այս առումով անհրաժեշտ է համապատասխան լրացում կատարել Նախագծում՝ հստակեցնելով, որ խոսքը վերաբերում է միայն 44-օրյա պատերազմից հետո մարտական գործողությունների և 2022 թվականի սեպտեմբերի 13-ի պատերազմական գործողությունների արդյունքում զոհված (մահացած) ու «Եռաբլուր» զինվորական պանթեոնում հուղարկավորված զինծառայողների հարազատների միջոցներով տեղադրված շիրմաքարերի դիմաց փոխհատուցման տրամադրմանը, ինչպես նաև հաշվի առնելով, որ Նախագծով նախատեսվող դրույթները միտված են կարգավորելու արդեն իսկ տեղադրված շիրմաքարերի փոխհատուցման հետ կապված իրավահարաբերությունները, ուստի, տարընկալումներից և տարաբնույթ մեկնաբանություններից խուսափելու համար, առաջարկում ենք Նախագծի 4-րդ կետում լրացնել տվյալ իրավական ակտին հետադարձ ուժ տալու վերաբերյալ դրույթ՝ նկատի ունենալով «Նորմատիվ իրավական ակտերի մասին» օրենքի 28-րդ հոդվածի 1-ին և 2-րդ մասերի կարգավորումները, որոնց համաձայն՝ նորմատիվ իրավական ակտի գործողությունը տարածվում է դրա ուժի մեջ մտնելուց հետո գործող հարաբերությունների վրա, եթե այլ բան նախատեսված չէ Սահմանադրությամբ, օրենքով կամ տվյալ նորմատիվ իրավական ակտով:
Սահմանադրության 73-րդ հոդվածին համապատասխան` անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն, իսկ անձի իրավական վիճակը բարելավող օրենքները և այլ իրավական ակտերը հետադարձ ուժ ունեն, եթե դա նախատեսված է այդ ակտերով
	Ընդունվել է
Նախագծի ընդունումը պայմանավորված է 2020 թվականի հուլիս 12-ի Տավուշյան դեպքերի (մեկ դեպք), սեպտեմբերի 27-ի 44-օրյա պատերազմի, դրանից հետո տեղի ունեցած մարտական գործողությունների և 2022 թվականի սեպտեմբերի 13-ի պատերազմի ժամանակ զոհվածու «Եռաբլուր» զինվորական պանթեոնում հուղարկավորված զինծառայողների ընտանիքների միջոցներով և նախընտրած ձևով կառուցված ու տեղադրված շիրմաքարերի դիմաց հատուցման տրամադրման անհրաժեշտությամբ (հիմնավորման մեջ կատարվել է համապատասխան լրացում):
Նախագծի 4-րդ կետը խմբագրվել է` հաշվի առնելով ներկայացված առաջարկությունները:

	4. ՀՀ վարչապետի աշխատակազմի իրավաբանական վարչություն

	[bookmark: _GoBack]13.04.2023թ.

	
	N 02/16.4/12545-2023

	Ներկայացված նախագծի 1-ին կետով նախատեսվում է թույլատրել ՀՀ կառավարության 2018 թվականի օգոստոսի 9-ի N 916-Ն որոշմամբ սահմանված կարգով (...)նախատեսված գումարի չափով հատուցել «Եռաբլուր» զինվորական պանթեոնում հուղարկավորված անձանց հարազատների միջոցներով պատրաստված և տեղադրված տապանաքարերի արժեքը` չկիրառելով նույն որոշման 2-րդ հավելվածով սահմանված կարգի 9-րդ կետով նախատեսված բացառությունը։Սակայն առաջարկվող կարգավորումը չի բխում ՀՀ օրենսդրության, այդ թվում՝ «Նորմատիվ իրավական ակտերի մասին» ՀՀ օրենքի պահանջներից, հաշվի առնելով այն հանգամանքը, որ ՀՀ օրենսդրությունում և հիշյալ օրենքում առկա չէ գործող որևէ իրավական նորմի պահանջիչկիրառելու հետ կապված կարգավորում: Այս առումով հարկ է նկատի ունենալ, որ հարցը կարող է կարգավորվելՀՀ կառավարության 2018 թվականի օգոստոսի 9-ի N 916-Ն որոշման մեջ փոփոխություն կատարելու շրջանակում:
	Ընդունվել է
Նախագծում ներառվել է նաև ՀՀ կառավարության 2018 թվականի օգոստոսի 9-ի N916-Ն որոշման մեջ լրացման կատարումը

	Միևնույն ժամանակ նախագծի վերնագիրը փոխատուցում տրամադրելու մասին է, իսկ 1-ին կետում օգտագործվում է «հատուցել» բառը:
	Ընդունվել է
Կատարվել է անհրաժեշտ փոփոխություն

	Բացի այդ հիմնավորման մեջ բացահայտված չէ հետադարձ ուժ տալու հանգամանքը:
	Ընդունվել է
Հիմնավորման մեջ նշվել է հետադարձ ուժ տալու հանգամանքը



